
帝京二首

作者：殷堯藩　唐

本作品收錄於《全唐詩/卷492》

其一

列郡徵才起俊髦，萬機獨使聖躬勞。

開藩上相頒龍節，破虜將軍展豹韜。

地入黃圖三輔壯，天垂華蓋七星高。

迎春別賜瑤池宴，捧進金盤五色桃。

其二

龍虎山河御氣通，遙瞻帝闕五雲紅。

英雄盡入江東籍，將相多收薊北功。

禮樂日稽三代盛，梯航歲貢萬方同。

都將儉德熙文治，淳俗應還太古風。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

